









































LSG-jarkunveno
Dimanc¢on posttagmeze okazis la jarkunveno de la
Ligo de Samseksamaj Geesperantistoj (LSG). Preskati
kvindek membroj kaj kelkaj gastoj partoprenis en la
plenstopita salono Dao Anh Kha. La kasisto donis
ampleksan aktualan financan raporton de la ligo, kiu
estis unuanime akceptita de la membroj. Estis diskutate,
¢u laligo volas pli forte uzi la sociajn retejojn fejsbuko
kaj guglo pluso. Alla nova estraro estis reelektita Randy
Dean (prezidanto), Rolf Kohler (sekretario kaj kasisto),
Francis Soghomonian kaj Paul Harry Barron. Nova en
la estraro estas Ed Williger. La kunveno unuanime kaj
per forta aplaiido akceptis rezolucion, per kiu la ligo
esprimis sian subtenon al la Rejkjavika urbestro Jén
Gnarr, kiu kondamnis la gej-lesban diskriminacian
politikon de la Moskva urbestraro. Kiel gemela urbo
Rejkjaviko ne povas akcepti tion kaj minacas rompi
¢iajn rilatojn kun sia rusa partnero. La prezidanto
informis, ke la islanda gej-lesba organizajo invitas la
membroj de LSG al sia Rejkjavika ejo. Post omago al
la forpasintaj membroj la kunveno finigis.
Rolf Kéhler, KN 732

Novaj prezidantoj en Tago de la Lernejo
Post malfermo de la Tago de la Lernejo fare dela nova
UEA-prezidanto Mark Fettes, la nova ILEI-prezidanto
Mireille Grosjean salutis la publikon. La prezidinto
de ILEI kaj vic-prezidanto de UEA Stefan MacGill
parolis pri “Edukaj perspektivoj en la Strategia Vizio”.
Dum kvin horoj okazis sinsekve dek du prelegoj pri
tre konkretaj temoj ligitaj al komunikado, instruado,
instrumaterialoj, spertoj en Togolando, la Cseh-metodo,
kaj strategioj por korekti malfacilajn aspektojn de nia
lingvo. Ciu prelego alportis al la publiko ion uzeblan por
plibonigi la instruadon, kaj interesaj inter§angoj sekvis.
Mireille Grosjean, KN 270

Mult-pieda ILEI

Interesatoj venis konatigi kun la Internacia Ligo de
Esperantistaj Instruistoj (ILEI) dum kunsido marda,
kiun gvidis la nove elektita prezidantino Mireille
Grosjean. Si precizigis la membrecon, la ekziston de
sekcioj, de reprezentantoj kaj de kontaktpersonoj kaj
iliajn devojn. Nuntempe ILEI havas piedon en 55
landoj. Si prezentis IPR (Internacia Pedagogia Revuo),
kiu devas esti ne nur asocia informilo sed vera helpilo
alla geinstruistoj tra la mondo. Si prezentis la kajerojn
de Juna Amiko, valorega revueto por lernantoj, alvokante
por la trovo de nova redaktisto. Si klarigis la taskojn
dela Internacia Ekzamena Komisiono (IEK) kaj de la
Internacia Rajtigita Ekzamenantaro (IRE), kaj rakontis

pri kelkaj nekutimaj okazintajoj en rilato kun ekzamenoj
tra la mondo.

Vigla debato okazis rilate al la movadaj ekzamenoj
de ILEI kontraste al la KER-ekzamenoj de UEA, kaj
al la evoluo de tiuj sistemoj. Novaj ideoj naskigis.
Laboro atendas.

Mireille Grosjean, KN 270

Lingvoj certaj, jaro iom malpli

La interesa historia muzeo Reykjavik 871+2
(Adalstreeti 16) tiom bonvenigas esperantistojn,
ke la lingvo internacia igis parto de gia lingvaro.
La muzeo precipe temas pri la eklogigo de Islando.
En la 1990-3j jaroj esploro pri glaceroj en Gronlando
donis respondon al malnova demando pri kiam okazis
la vulkana erupcio jus antati la islanda eklogigo, kiu
lati malnovaj rakontoj komencigis en Rejkjaviko. La
proksimuma kalkulita respondo estis la jaro 871+2,
kio do poste igis la nomo de tiu ¢i muzeo.

La muzeo invitas gastojn atiskulti sonregistritajn
priskribojn en la plej gravaj lingvoj de la mondo —
al kiuj kompreneble apartenas kaj la islanda...
kaj Esperanto. La teksto de la E-registrajo estis
tradukita de la LKK-ano Kristjdn Eiriksson, kiu
ankai lattlegis gin.

Steinpér Sigurdsson, KN 84

La literaturo alvokas vin

(1) Vendredon la 26-an de julio, je la 12h15 en
salono Beleva, ¢iuj kongresanoj povos fine konatigi
kun la latireatoj de la ¢i-jaraj Belartaj Konkursoj
de UEA - kaj ne nur. Antat la oficiala anonco
kaj disdono de diplomoj, kelkaj jugantoj — Gerrit
Berveling, Detlev Blanke, Paul Gubbins, Syozi
Keiko — kunordigate de la prezidanto de la Belartaj
Konkursoj — Humphrey Tonkin — diskutos la rolon
de literaturo, giajn multnombrajn facetojn, kaj gian
estontecon en la nova ¢iam pli teknologia mondo.
Notu la horon en via Kongresa Libro kaj ne forgesu
veni. Ni atendas vin!

(2) La ¢iama demando estas: kio okazas pri
la verkoj premiitaj en la Belartaj Konkursoj?
Ekde nun la respondo estas facila. Vizitu la retejon
www.belartajkonkursoj.net, kaj dank’ al la laboro
de Sten Johansson vi povos jam gui la legadon de
pli ol tricent verkoj ekde la jaro 1950. Vizitu gin,
konatigu kun nia literaturo kaj se vi havas informojn
pri kie trovi tekston de verko ankoraii ne legebla,
ne hezitu kontakti min kaj doni viajn proponojn.
Tio estos granda helpo.

Michela Lipari, KN 225

Islanda etika edukado ¢e ATEO

Ateista Tutmonda Esperanto-Organizo (ATEO)
kunvenis mardon la 23-an de julio je 15h30 en salono
Broadribb, kun partopreno de 30-40 personoj kaj
gvidata de Anna Lowenstein (KN 413). En tiu &i
publika kunveno ATEO gastigis Hope Knitsson,
fondinto kaj nun prezidanto de la Islanda Etika
Humanisma Asocio. Si prezentis gian programon
de laikaj konfirmacioj, iniciato komenciginta antaii
25 jaroj. Anstatal partopreni en religia konfirmacia
ceremonio, la gejunuloj sekvas 12-semajnan kurson
de diskutado kaj edukado pri etiko, kritika pensado,
homaj rilatoj, egaleco, rilatoj inter la seksoj, malhelpo
kontrati misuzo de drogoj, skeptikeco, protektado
de la vivmedio, rilatoj kun la gepatroj, adoleska vivo
en komunisma socio, kaj respondeca plenkreskula
konduto. La kurson kompletigis diplom-ceremonio.
La kunveno estis tre sukcesa kaj finigis per vigla
debato pri la prezentitaj temoj.

Anna Lowenstein, KN 413

La giganta araneo — giganta sukceso!

Post la fino de la filmo La giganta araneo en salono
Zamenhof mardon vespere, mi sentis min mem kiel
en filmo, kun multaj personoj kiuj venis al mi por
gratuli kaj danki min. Sed mi nur legis la enkondukon
senditan de la usona esperantisto Georgo Baker,
kiu vere laboris kun la filmisto super la projekto.
Mi do simple plusendas la gratulojn kaj dankojn al
Georgo, por ke li plusendu ilin al la cetera esperantista
volontularo.

Kiam la filmo komencigis, mi ne povis ¢esi ridi,
duone ¢ar mi sciis ke la filmo estos amuza, sed ankat
pro nervozeco. Kion tiu internacia grupo sentos pri
la uzo de nia kara lingvo tiumaniere?

En la vico malantati mi estis grupeto kiu preskati
je la komenco de la filmo ekridis, kaj do mi sciis
ke almenati iuj estas guantaj gin. Sed specife kiam
iu en la filmo diris “Kiuj venas? Cu la rusoj?’, estis
eksplodo de ridado en la tuta halo. Ne estas tiom da
rusaj partoprenantoj, kaj do mi sciis ke la amuzigo
estas generala.

Gis la fino restis proksimume 200 personoj. Kiam
la esperantistaj kreditoj aperis je la fino, tiuj kiuj
restis aplatidis, kaj iuj tuj proponis gratulojn kaj
dankpkn. Iu demandis, kiam la filmo estis kreita kaj
surprizigis ke gi estas nova. Iu kuris por kapti min,
dezirante montri gin en filmfestivalo en sia lando.
En la koridoro kaj malsupren lati la $tuparo, pli da
gratuloj kaj dankoj. Entute do la sperto estis gojiga.
Eblas aceti la DVD-on en la kongresa libroservo.

Ed Williger, KN 265

Nova premio de TEJA

Mardon la 23-an de julio kunvenis Tutmonda
Esperantista Jurnalista Asocio (TEJA). La prezidanto
Audrys Antanaitis prezentis agadraporton kaj informis
pri la membrostato: 129 personoj el 45 landoj. Oni
priparolis la financan staton de la asocio kaj enkondukis
TEJA-membrokotizon, kiu gis nun ne ekzistis. La
mandato de la estraro, kiu finigos en 2014, estis
plilongigita gis la jaro 2015. La kunveno decidis establi
premion “Edmond Privat’, kiu estos asignita kaj al la
atitoro de la plej bona artikolo pri Esperanto-rilata
temo, kaj al la atitoro de la plej bona artikolo pri temo
sen rilato al Esperanto; la latireatojn determinos reta
vocdonado. Estis akceptita propono de ¢ina partnera
organizajo okazigi simpozion de TEJA en Cinio en
septembro 2014. Interalie, la membrokarto de TEJA
ebligas al gia posedanto senpagan vizitadon al §tataj
muzeoj. Dum la kongreso eblas profiti ¢i tion en la
muzeoj de Rejkjaviko.

Halina Gorecka, KN 496
Komento de éeestanto:

Mi kiel nemembro partoprenis en la membro-
kunsido de Tutmonda Esperantista Jurnalista
Asocio (TEJA). Mi redaktas TEJO-aktuale kaj ekster
Esperantujo kunlaboras en retjurnalo germanlingva.
Dum tiu ¢i UK mi unuafoje atidis pri TEJA, kvankam
mi jam de pluraj jaroj aktivas en la Esperanto-movado.

La temoj de la kunsido inkluzivis interalie la
altecon de la membrokotizo kaj mankon de membroj.
La informoj pri membreco por mi ne estis allogaj.
Do mi rekomendas pripensi: (a) kiel fari la membrecon
plialloga, kaj (b) kiel pli bone varbi por la asocio ankat
inter gejunuloj. Certe helpus por tio uzi la novan
strukturon ene de UEA kaj la UEA-estraran peton
pri kunlaboro inter la diversaj organizajoj.

Julia Noe, KN 753

Komercistoj aktivas rete

Internacia Komerca kaj Ekonomia Fakgrupo (IKEF)
kunvenis jatidon la 25-an de julio je la 10-a horo en
salono Beleva. Partoprenis 30 personoj. La kunsidon
gvidis Roland Rotsaert (KN 131). La jarkunveno estis
neformala, ¢ar ne povis Ceesti la ¢ina prezidanto,
s-ro Cielismo (Wang Tiany, KN 107). Lastatempaj
informoj estis disdonitaj, kaj la retpago www.ikef.org
prezentita. Jo Haazen (KN 179) substrekis la gravan
rolon kiun esperantistoj povas ludi en la subtenado
de la movado. Dennis Keefe (KN 1011) alvokis la
komercistojn pristudi la projekton de Strategia
Laborplano de IKEF 2013-2017.

Roland Rotsaert, KN 131












La Komitato aprobis la starigon de Konsilio kaj
regularon kiu difinas gian rolon. Post diskuto la sekvaj
konsilianoj estis akceptitaj: Petro BaldZ (Slovakio),
Heidi Goes (Belgio), Huang Yinbao (Trezoro)
(Cinio), Johannes Mueller (Germanio), Zséfia K6rédy
(Germanio), Mélanie Maradan (Svislando), Francesco
Maurelli (Italio), Veronika Po6r (Hungario), Orlando
Raola (Usono), James Resende Piton (Brazilo), Rafael
Henrique Zerbetto (Brazilo), Amri Wandel (Israelo),
Istvan Ertl (Luksemburgo) kaj Michela Lipari (Italio).

La Komitato plie faris modifeton en la regularo
de la Internacia Kongresa Universito kaj en tiu pri
kotizperantoj. Restis malmulta tempo por diskuti
la Strategian Planon. Oni atentigis pri la graveco
pli bone konigi gin, latieble poparte per pli simplaj
kaj klaraj tekstoj. Post la aldono de unu frazo pri
E-kursoj por postelefonoj, la Komitato akceptis la
Strategian Planon.

Stefan MacGill, KN 412

Ragnarsson dulingve honorata
La granda esperant- kaj island-lingva poeto Baldur
Ragnarsson persone Ceestis la literaturan programon
en lia honoro de la Akademio Literatura de Esperanto
je la 14h00 en salono Lapenna. La poeto estas
kandidato por la Nobel-premio pri literaturo. Eseon
pri li voclegis Nicola Ruggiero. Poemoijn liajn en la
islanda legis Siru Laine, kaj en Esperanto Spomenka
Stimec. La titolo de la arango estis “La poezio de
Baldur Ragnarsson en liaj du lingvoj” — kortusa kaj
altkvalita programo, kiu ri¢igis la kongresanojn.
Spomenka Stimec, KN 505

Strategia Forumo
La partoprenantoj de la kunsido (vendredon la
26-an de julio, 14h00-14h45, sub gvido de Mark Fettes)
diskutis generale pri la nova strategia laborplano de
UEA kaj pri kelkaj novajoj, kiujn i alportos. Cefe
la konsilion kaj la novan plurlingvan retejon de UEA
oni pridiskutis. Tiel facile eblos trovi informojn pri
lalaboro de UEA en kelkaj naciaj lingvoj. Alia grava
afero estas, ke la nova retejo donos spacon ankat al
landaj asocioj (se ili ne havas propran retejon) kaj al
fakaj asocioj.
Martin Schiiffer, KN 708

Finigis diskutoj pri la kongresa temo

Jatidon je la 14h45 ni fermis la trian kaj lastan
kunsidon dediéitan al la diskutoj pri la kongresa
temo, ¢i-jare sub la titolo: “Insuloj sen izoligo:
por pli justa komunikado inter lingvokomunumoj”.
La averaga partopreno estis proksimume 40 homoj,

kiuj dum la unua tago (dimanco) atidis la prezentadon
de la regisoro enkonduke al la temo. Dum la dua sesio,
en mardo, aperis la kontribuoj de tiuj kiuj reagis al
la alvokoj publikigitaj en la revuo Esperanto (Amri
Wandel, Wally du Temple, Mirejo Grosjean), kaj
poste ni havis diskutojn en malpli grandaj grupoj,
kiuj analizis apartajn temojn ¢erpitajn el la diversaj
ideoj enkondukitaj en dimanéo.

La rezultoj de la grupaj diskutoj, kune kun novaj
kontribuoj (ekzemple de Humphrey Tonkin) aperis
en la ferma jatida kunsido. En §i la éeestantoj havis la
8ancon analizi gisdetale la malneton de la Kongresa
Rezolucio, kiun la Komitato de UEA analizos en sia
lasta kunveno kaj prezentos al la kongresanaro por
aporobo dum la Solena Fermo.

Resume, ni havis buntan trarigardon en la
fenomenon de insuloj kaj izolitecoj en iliaj pozitivaj
kaj negativaj flankoj, kaj en la maniero lati kiu novaj
transportiloj kaj komunikiloj (precipe Interreto) povas
8angi la insulan karakteron de nia mondo.

Orlando Raola, KN 266

Aikido

Kvankam aikido apartenas al la luktartoj japanaj,
gi estas senperforta arto tre saniga por ¢iuj praktikantoj.
Per aikido oni kreskigas sian koncentrigkapablon,
bonigas sian korpostaton kaj akiras defendoteknikojn.

En la ¢eesto de proksimume 40 personoj, jatiidon
tagmeze en salono Beleva, Mireille Grosjean prezentis
tiun arton kaj ¢efe gian ligon kun Oomoto ($intoisma
eklezio) kaj Esperanto lat historia vidpunkto.

AikidEo estas nova programo cele al konigo
de Esperanto ¢e aikidistoj kaj konigo de aikido ¢e
esperantistoj. Gi estas gvidata de Doktoro Klawe
el Germanio kaj Mireille Grosjean el Svislando.
Nuntempe laii nia scio la esperantistaj aikidistoj
estas malpli ol dek.

Mireille Grosjean, KN 270

Prelego pri Skotlando ¢e IKEL

En mardo la Internacia Komitato por Enaj Liberecoj
(IKEL) unuanime reelektis ¢iujn membrojn de la
reprezentiganta komitato kaj ratifis la elekton de
Alain Favre kiel prezidanto.

En la faka kunveno, kelkdekoj da homoj sekvis kun
granda intereso la prelegon de Ed Robertson pri la
demando “Kio okazas en Skotlando?” En la gastiga
lando de la UK, kiu nur en 1944 igis sendependa
Islando, aparte kongruis atidi ke Skotlando voédonos
la 18-an de septembro 2014 por decidi ¢u disigi att
ne sian sorton disde tiu de Anglio, kun kiu Skotlando
subskribis traktajojn de unuigo en 1707.

Nicole Margot, KN 385

